
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ব্রজাঙ্গনা কাব্য।
১৫




নিরাকারা ভারতি, কে না জানে তোমারে?

এসেছ কি কাঁদিতে গো লইয়া রাধারে?






৪








জানি আমি, হে স্বজনি, ভাল বাস তুমি, 
মোর শ্যাম ধনে! 

শুনি মুরারির বাঁশী, গাইতে তুমি গো আসি, 

শিখিয়া শ্যামের গীত, মঞ্জু কুঞ্জ বনে! 

রাধা রাধা বলি যবে ডাকিতেন হরি— 

রাধা রাধা বলি তমি ডাকিতে, সুন্দরি!








৫








যে ব্রজে শুনিতে আগে সঙ্গীতের ধ্বনি, 
আকাশসম্ভবে, 

ভূতলে নন্দনবন, অছিল যে বৃন্দাবন, 

সে ব্রজ পূরিছে আজি হাহাকার রবে! 

কত যে কাঁদে রাধিকা কি কব, স্বজনি, 

চক্রবাকী সে—এ তার বিরহ রজনী!

এস, সখি, তুমি আমি ডাকি দুই জনে
রাধা বিনোদন;

